
Аннотация: Ўрнатилган тартибга асосан, айланиш пунктида таркибларни 

локомотивлар билан ўз вақтида таъминлаш талаб этилади. “Биринчи 

келган локомотив биринчи поездга уланади” шарт бўйича локомотивлар 

поездга уланганда, ушбу талаб бажарилмаслиги мумкин. Ушбу мақолада 

“Ҳеч бир поезд таркиби станциядан жўнаш учун локомотивни мутлақо 

кутмайди” шартида локомотив ва поезд таркибининг айланиш пунктида 

ўртача туриш вақтларини моделлаштириш натижалари баён этилган.  

Аннотация: Как правило, необходимо своевременно обеспечить составы поездов 

локомотивами, находящихся в пунктах оборота. При прицепке 

локомотива к поезду по условию «Первый прибывший локомотив 

прицепляется к первому поезду» выше приведенное правило может быть 

не выполнено. В данной статье описаны результаты моделирования 

среднего времени простоя локомотивов и составов поездов на пункте 

оборота при условии «Ни один состав поезда для отправления со 

станции не ждёт локомотива». 
Ключевые 

слова: 
Локомотив, время простоя, гибкий график, локомотиво-часы, вагоно-

Annotation: As a rule, it is necessary to provide trains with locomotives located at the 
turnover points in a timely manner. When attaching a locomotive to a train 
according to the condition “The first arriving locomotive is attached to the 

first train”, the above rule may not be fulfilled. This article describes the 
results of modeling the average idle time of locomotives and train sets at 
the turnaround point under the condition “No train set for departure from 

the station is waiting for a locomotive”. 
Key words: Locomotive, idle time, flexible schedule, locomotive-hours, car-hours, 

technical station, railway station. 
 

Кириш. Поезд локомотивларидан фойдаланиш жараёнларининг эксплуатация 

кўрсаткичларини оптималлаштирувчи технологиялар асосида локомотивлар айланиш 

участкаларини узайтириш усулларини ишлаб чиқишга қаратилган илмий тадқиқот ишлари 

олиб борилмоқда [1-10]. Бу борада, жумладан поезд локомотивларини эксплуатация 

қилиш технологиясини ишлаб чиқиш, айланиш ва алмашиш пунктларида поезд 

таркибларини локомотивлар билан таъминлаш усулини такомиллаштириш, 

локомотивларнинг заҳира ҳаракатини камайтирувчи автоматлаштирилган бошқарув 

тизимларини яратиш, чегара постлари мавжуд темир йўл станцияларида локомотивлар 

ҳаракатининг мослашувчан усулларини ишлаб чиқиш муҳим вазифалардан бири 

ҳисобланмоқда. Шу билан бирга, поезд локомотивларининг туриш вақтини 

минималлаштирувчи технологияларни ишлаб чиқиш асосида поезд таркибларини кам 

сонли локомотивлар билан таъминлаш усулини ишлаб чиқиш зарур ҳисобланмоқда. 
Тадқиқот усули 
Локомотивларни поездларга улашнинг мавжуд услубларида куннинг бошида келган 

юк поезд локомотиви жўнаётган биринчи поездга уланиши мумкин бўлган шарт 

қуйидагича текширилди [11]:  
tай.п.жўн – tай.п.кел≥ tай.п.м                               (1) 

бунда tай.п.м – айланиш пунктида локомотивнинг меъёрий туриш вақти; 
tай.п.кел – юк поездининг айланиш пунктига келиш вақти; 
tай.п.жўн – юк поездининг айланиш пунктидан жўнаш вақти.  

Локомотивларни поездларга улашнинг мавжуд услубиятларига кўра (1) шарт 

бажарилмаса, куннинг бошида келган юк поезд локомотиви жўнаётган иккинчи поездга 
уланади ва (1) шартга яна текширилди, шарт яна бажарилмаганда, учинчи поездга ва 

ҳоқозо шарт бажарилгангуна қадар жараён давом эттирилиши натижасида ҳар бир юк 

локомотивининг айланиш пунктида туриш вақти аниқланди. 
(1) шарт бажарилиши талаби орқали юк локомотивларининг айланиш пунктида туриш 

вақти кўрсаткичи, бу кўрсаткич асосида бир жуфт поезд учун талаб этиладиган 

локомотивлар коэффициенти ва локомотивларнинг поездлар ҳаракатини ташкил этишга 

жалб этилган фойдаланиш паркини аниқлаш мумкин. Бу шарт амалиётда “ҳеч бир поезд 

таркиби станциядан жўнаш учун локомотивни мутлақо кутмайди” шарти асосида тузилган 

[12-13]. Амалда поездларнинг жўнаш ва келиш вақтларини фарқи локомотивларнинг 

станцияда туриш вақтининг технологик меъёридан кичик миқдорда фарқ қилиш 

ҳолатлари кузатилади ва бу ҳолатларда баъзи бир поезд таркиби станциядан жўнаш учун 

локомотивни маълум муддат кутишига тўғри келади. Поезд таркиби станциядан жўнаш 

учун локомотивни маълум муддат кутиш мумкин бўлганда юк локомотивларининг 

айланиш пунктида жўнашни кутиш вақти камаяди. “Биринчи келган локомотив биринчи 

жўнайдиган поездга уланади” шартидан (1-шарт) “ҳеч бир поезд таркиби станциядан 

жўнаш учун локомотивни мутлақо кутмайди” шартигача (охирги шарт) бўлган жараён бир 

неча босқичлардан иборат бўлади. Ушбу жараённи моделлаштириш орқали юк ҳаракати 

локомотивларининг фойдаланиш паркини ҳисоблаш услубиятини такомиллаштириш 

мумкин. 
Моделлаштиришнинг 1-босқичи 1-шартдан, яъни “биринчи келган локомотив биринчи 

жўнайдиган поездга уланади” шартидан бошланади. 1-босқичида моделлаштириш 

бошланган вақт (одатда кун) бошланишида биринчи келган поезднинг локомотиви 

жўнаши режалаштирилган биринчи поезд таркибига (у вақт бўйича биринчи келган 

поезддаги локомотивдан олдин келган бўлса ҳам) уланади. Агар биринчи босқичнинг 

ўзида ҳеч бир поезд таркиби станциядан жўнаш учун локомотивни мутлақо кутмайдиган 

ҳолат кузатилса моделлаштириш жараёни битта босқичдан иборат бўлади (биринчи 

босқич охирги босқичга тенг бўлганлиги учун). Шундай қилиб, моделлаштириш 

жараёнида 3 та ҳолат кузатилиши мумкин [11]. 
[11] ишда келтирилган услубият асосида поездлар сони 18 жуфт бўлган “А” темир йўл 

станцияси (1-жадвал) мисолида “биринчи келган локомотив биринчи жўнайдиган поездга 

уланади” шартидан (1-шарт) “ҳеч бир поезд таркиби станциядан жўнаш учун 

локомотивни мутлақо кутмайди” шартигача (охирги шарт) бўлган жараённи 

моделлаштириш босқичларини ишлаб чиқилди ва натижалар 1-жадвалга киритилди. 

Бунда бир локомотив-соат ҳаржат ставкаси 95448 сўм ва бир вагон-соат харажат ставкаси 

565 сўм ҳамда поезд таркибидаги вагонлар сони 53 та деб қабул қилинди. 
1-жадвалдан кўриниб турибдики, моделлаштириш 4 та босқич бўйича амалга 

оширилган. Кўриш мумкинки, локомотив ва поезд таркибининг станцияда ўртача туриб 

қолиш вақтлари ўзаро тескари пропорционал равишда боғланган бўлиб, “биринчи келган 

локомотив биринчи жўнайдиган поездга уланади” шартида (1-босқич) локомотивларнинг 

станцияда ўртача туриб қолиш вақти 0,75 соатни ташкил қилганда поезд таркибининг 

станцияда ўртача туриб қолиш вақти 0,92 соатга тенг ва аксинча “ҳеч бир поезд таркиби 

станциядан жўнаш учун локомотивни мутлақо кутмайди” шартида (3-босқич) локомотив 

ва поезд таркибининг станцияда ўртача туриб қолиш вақтлари мос равишда 2,49 ва 0,00 

соатни ташкил этади. Локомотив ва поезд таркибининг “А” темир йўл станциясида ўртача 

туриш вақтини моделлаштириш натижасида олинган локомотив ва поезд таркибининг 

станцияда ўртача туриб қолиш вақтларининг ўзгариши асосида локомотив ва поезд 

таркибларининг локомотив-соат ва таркиб-соат харажатлари ўзгаришини кузатиш 

мумкин. 
1-жадвал 

Локомотив ва поезд таркибининг “А” темир йўл станциясида ўртача туриш вақтини 

моделлаштириш босқичлари бўйича ҳисоб-китоб натижалари  

 
Юқорида айтиб ўтилганидек, локомотив ва поезд таркибининг станцияда ўртача туриб 

қолиш вақтлари ўзаро тескари пропорционал равишда боғланган бўлиб, локомотив ва 

поезд таркиблари локомотив-соат ва таркиб-соат харажатлари ўзгариши ҳам худди шу 

қонуниятга бўйсунади. 
Локомотив ва поезд таркибининг “А” темир йўл станциясида ўртача туриш вақтини 

моделлаштириш натижасида ҳосил бўладиган локомотив ва поезд таркибларининг 

локомотив-соат ва таркиб-соат харажатлари умумий йиғиндисини топиш асосида энг 

самарадор моделлаштириш босқичи танлаб олинади ва локомотив ва поезд таркибининг 

“А” темир йўл станциясида уланиши шу босқич бўйича ташкиллаштириладиган бўлса 

иқтисодий жиҳатдан фойда келтиради. Локомотив ва поезд таркибларининг локомотив-
соат ва таркиб-соат харажатлари умумий йиғиндисининг моделлаштириш босқичлари 

бўйича ўзгариши графига 1-расмда келтирилган. 
Натижалар шуни кўрстадики, “А” темир йўл станциясида локомотив ва поезд 

таркибларининг уланиши 1-босқич моделлаштириш асосида ташкиллаштириладиган 

бўлса техник-иқтисодий жихатидан самарага эришилади. Бугунги кунда “Ўзбекистон 

Δtст.

мин 
Δtст.

макс 

18 0 0,50 0,50 0,38 5,37 0,50 2,01 859032 1081015 1940047 

18 1 0,50 2,47 0,00 3,87 0,75 0,92 1280594 494592 1775186 

18 2 0,50 3,92 0,00 1,35 1,42 0,26 2445060 141241 2586300 

18 3 0,55 5,28 0,00 0,00 2,49 0,00 4285615 0 4285615 

темир йўллари” АЖ темир йўл участкаларида локомотив ва поезд таркибларини улаш 

жараёни биз моделлаштириш жараёнида кўриб чиққан “ҳеч бир поезд таркиби станциядан 

жўнаш учун локомотивни мутлақо кутмайди” (3-босқич) шарти асосида ташкил қилинади. 

Бу шарт бўйича станцияда тузилган хеч бир поезд таркиби станциядан жўнаб кетиш учун 

локомотивни мутлақо кутмайди, яъни юк поезди таркибларининг айланиш пунктида 

жўнашни кутиш ўртача вақти tай.тар=0 соатга тенг бўлади. Ўз навбатида бу станцияга поезд 

таркиби билан келган локомотивларни ортиқча туриб қолишига олиб келади. “Ҳеч бир 

поезд таркиби станциядан жўнаш учун локомотивни мутлақо кутмайди” (3-босқич) шарти 

бўйича “А” локомотивлар айланиш станциясида локомотив ва поезд таркиблари 

локомотив-соат ва таркиб-соат харажатларининг умумий йиғиндисини 1-расмда 

кўришингиз мумкин. 

 
1-расм. “А” локомотивлар айланиш станциясида локомотив ва поезд таркиблари 

локомотив-соат ва таркиб-соат харажатлари йиғиндисининг моделлаштириш босқичлари 

бўйича ўзгариши. 
Хулоса. Ўрнатилган тартибга асосан, айланиш пунктида таркибларни локомотивлар 

билан ўз вақтида таъминлаш талаб этилади. “Биринчи келган локомотив биринчи поездга 

уланади” шарт бўйича локомотивлар поездга уланганда, ушбу талаб бажарилмаслиги 

мумкин. “Ҳеч бир поезд таркиби станциядан жўнаш учун локомотивни мутлақо 

кутмайди” шартини қўллаш локомотив ва поезд таркибининг айланиш пунктида ўртача 

туриш вақтларининг камайишига олиб келади. 

